
Matumuuna Inatsisartut suleriaasianni § 52 naapertorlugu Ineqarnermut Attaveqaqatigiinnermullu 

Naalakkersuisoq tatiginninnginnermik Partii Naleqqamiit saqqummiussivugut. 

§ 52 Qqaluuserisassamut tullermut ingerlaqqittoqarnissaanik siunnersuut tunngavilersuummigut 

Naalakkersuisunik imaluunniit Naalakkersuisunut ilaasortamik tatiginninnginnermik 

tunngaveqartinneqarpat siunnersuut taamaattoq aatsaat oqaluuserineqartumut pissusissamisoortumik 

attuumassuteqaruni oqaluuserineqarsinnaavoq. 

Nunap immikkoortuini mittarfinnik tulleriiaarinissamut tunngavissat pillugit Inatsisartut 

aalajangiiffigisassaattut siunnersuut Sanaartornermut Ataatsimiititaliap isumaliutissiissusiorfigaa. 

Ataatsimiititaliap isumaliutississutaani oqaatsit imaattut issuaaffigisavakka: 

Issuaaneq aallartippoq: 

" 4. Ataatsimiititaliap oqaaseqaatai inassuteqaataalu 

Inatsisit atuuttut tunngavigalugit Tasiilami Ittoqqortoormiinilu mittarfiliortoqarsinnaanera 

periarfissaammat ataatsimiititaliap oqaatigissavaa. Mittarfiit sanaartorneqartussat kingulliit tallimat 

pingaarnersiorneqarnissaannut ataatsimiititaliaq isummersinnaanngilaq, mittarfiliornissanummi 

ataatsimut aalajangersakkanut taakku naammassinnissimanngimmata, tak. mittarfiit pillugit inatsit." 

Issuaaneq naavoq. 

Ataatsimiititaliap isumaliutissiissummini uppernarsarpaa Naalakkersuisunut ilaasortap pineqartoq 

Inatsisartut inatsisaat nr. 6, 13 maj 1993-imeersoq naapertorlugu inatsimmi § 6. unioqqutikkaa . 

Inatsisartut inatsisaat issuaavigaara: 

"§6. Naalakkersuisunut ilaasortaq § 10 naapertorlugu pineqaatissinneqassaaq piaaraluni imaluunniit 

mianersuaalliorujussuarnermigut Inatsisartut Naalakkersuisullu pillugit Inatsisartut inatsisaat 

inatsisilluunniit allat malillugit imaluunniit atorfimmi suunera malillugu imminut 

pisussaaffigisassanngortitaasut malillugit iliunngikkuni." 

Issuaaneq naavoq. 

Tamanna aamma tunngavilerneqarpoq Naalakkersuisut suleriaasiat pillugu Namminersorlutik Oqartussat 

nalunaarutaat nr. 18,9, november 2017-imeersoq, §2. 

Inatsisartut inatsisaat issuaavigaara: 

"§ 2. Naalakkersuisut Siulittaasuata Namminersorlutik Oqartussat suliassaqarjiinut akisussaaffimmik 

Naalakkersuisunut ilaasortanut agguaassinerata nassataraa, Naalakkersuisut ataasiakkaatut 

akisussaafJimmik iluanni pisussaafJeqamerat, palitikkikkut najoqqutassat, Naalakkersuisunit 



akuersissutigineqartut, inatsiseqarnikkut aamma /natsisartunit Naa/akkersuisunillu najoqqutassat 

atuuttut naapertorlugit politikkikkut ineriartomermi suliniuteqassallutik." 

Uanga titarniliivunga, issuaaneq naavoq. 

Ersarippoq Naalakkersuisup pingaarnersiorneq piumaneqartoq, Inatsisartut akuersissagaluarpata inatsisinik 

atuuttunik unioqqutitsinissaa paasissutissiinngitsoornera. Naalakkersuisoq pineqartoq Inatsisartut 

pisariaqartitaannik paasissutissanik isertuussivoq, Inatsisartut suliaannut pingaarutilerujussuit. Tamakkumi 

paasissutissat nalunaarusiarineqarsimasumi ersarissumik saqqummeraluarput, Inatsisartunulli 

aaliangiiffissatut siunnersuummut ilanngunneqarsimanatik. 

Naalakkersuisup akissuteqaammini aamma ersersippaa piaaraluni imminut pisussaaffinngortitaasut 

malinnagit, Inatsisartullu inatsimmik unioqqutinnissaanut kaammattuuteqarluni. 

Taamak tunngavilersuuteqarluta Aalisarnermut Piniarnermut Nunalerinermullu Naalakkersuisoq 

tatiginninnginnermik saqqummiivigaarput. 

